
LOG 

um breyting á lögum um almannatryggingar, nr. 67/1971, 

með síðari breytingum. 

HANDHAFAR VALDS FORSETA ÍSLANDS 

samkvæmt 8. gr. stjórnarskrárinnar 

forsætisráðherra, forseti sameinaðs Alþingis og forseti Hæstaréttar, 

gjöra kunnugt: Alþingi hefur fallist á lög þessi og vér staðfest þau með samþykki voru: 

1. gr. 

16. gr. laganna orðast svo: 
Fæðingarstyrkur skal vera 15 000 kr. á mánuði í fjóra mánuði við hverja fæðingu til 

móður sem lögheimili á hér á landi, sbr. þó 2. mgr. Frá 1. jan. 1989 skal fæðingarstyrkur 
greiddur í fimm mánuði og frá 1. jan. 1990 í sex mánuði. Hefja má greiðslu fæðingarstyrks 
allt að einum mánuði fyrir áætlaðan fæðingardag sem staðfestur skal með læknisvottorði. 
Upphæð fæðingarstyrks skal hækka með sama hætti og aðrar bætur lífeyristrygginga. 

Ákvæði greinar þessarar taka ekki til félagsmanna í samtökum opinberra starfsmanna, 

bankamanna eða annarra stéttarfélaga, er njóta óskertra launa í fæðingarorlofi samkvæmt 
kjarasamningum, þann tíma er óskert laun eru greidd. 

Greiða skal fæðingarstyrk í þrjá mánuði ef um er að ræða andvanafæðingu eftir 28 vikna 

meðgöngutíma. Sé um að ræða fósturlát eftir 20 vikna meðgöngu greiðist fæðingarstyrkur í 
tvo mánuði. 

Greiðslur fæðingarstyrks falla niður frá þeim degi er foreldri lætur frá sér barn vegna 
ættleiðingar, uppeldis eða fósturs eða til varanlegrar dvalar á stofnun. Þegar um er að ræða 
tilvik samkvæmt þessari málsgrein skal fæðingarstyrkur þó aldrei greiddur skemur en í tvo 
mánuði eftir fæðingu. 

Framlengja skal greiðslu fæðingarstyrks um einn mánuð fyrir hvert barn umfram eitt ef 
fleiri fæðast í einu. Framlengja skal og greiðslu fæðingarstyrks um einn mánuð ef um er að 

ræða alvarlegan sjúkleika barns sem krefst nánari umönnunar foreldris. Slík þörf skal 
rökstudd með vottorði læknis og staðfest af tryggingaráði. 

Fæðingarstyrkur skal og greiddur ættleiðandi foreldri, uppeldis- eða fósturforeldri 

vegna töku barns yngra en fimm ára í þrjá mánuði (fjóra frá 1. jan. 1989 og fimm frá 1. jan. 

1990) frá því er fyrir liggur staðfesting barnaverndarnefndar eða sveitarfélags um fósturráð- 
stöfun eða leyfi til ættleiðingar eftir því sem við á. 

Sé barnshafandi konu nauðsynlegt af heilsufars- eða öryggisástæðum að leggja niður 
störf meira en mánuði fyrir áætlaðan fæðingartíma barns skal hún eiga rétt til fæðingarstyrks 
þann tíma, þó aldrei lengur en í 60 daga, enda verði ekki við komið breytingum á 
starfsháttum hennar eða tilfærslu í starfi. Tryggingayfirlæknir skal meta hvort þörf er fyrir 

hendi samkvæmt ákvæði þessu. 

2. gr. 

Ný grein kemur er verður 26. gr. laganna og orðast svo: 
a. Foreldrar í fæðingarorlofi, sem lögheimili eiga á Íslandi, eiga rétt á greiðslu fæðingar- 

dagpeninga samkvæmt grein þessari, enda leggi þeir niður launuð störf þann tíma. Þeir 

sem eiga rétt samkvæmt kjarasamningum til óskertra launa í fæðingarorlofi eiga þó ekki 
rétt til greiðslu fæðingardagpeninga samkvæmt ákvæði þessu.

. Fæðingardagpeningar skulu vera tvöfaldir sjúkradagpeningar einstaklings eins og þeir 
eru ákveðnir á hverjum tíma. 

. Fæðingardagpeningar skulu greiddir í fjóra mánuði. Frá 1. jan. 1989 skulu þeir greiddir í 
fimm mánuði og frá 1. jan. 1990 í sex mánuði. 

. Fullra fæðingardagpeninga njóta þeir sem unnið hafa 1032-2064 dagvinnustundir á 
síðustu 12 mánuðum fyrir töku fæðingarorlofs. Hálfra fæðingardagpeninga njóta þeir 
sem unnið hafa 516-1031 dagvinnustund á síðustu 12 mánuðum fyrir töku fæðingaror- 
lofs. Launuð vinna í grein þessari merkir öll vinna að tekjuöflun, jafnt atvinnurekenda 
sem launþega. Um mat á atvinnuþátttöku foreldris skal setja ákvæði í reglugerð. 

- Heimilt er konu að hefja töku fæðingarorlofs allt að einum mánuði fyrir áætlaðan 
fæðingardag sem staðfestur skal með læknisvottorði og miðast greiðsla fæðingardagpen- 
inga við þann tíma. Beri fæðingu að fyrir áætlaða töku fæðingarorlofs miðast greiðslur 
fæðingardagpeninga við fæðingardag. 

. Nú hefur móðir fengið fæðingardagpeninga í a.m.k. einn mánuð eftir fæðingu og á þá 
faðir rétt á greiðslu fæðingardagpeninga í stað móður ef hún óskar þess, enda leggi hann 
niður launaða vinnu á meðan. Foreldrar geta og skipt með sér fæðingarorlofi, t.d. verið 
bæði í orlofi á sama tíma að fullu eða hluta, þó þannig að greiðslur til þeirra 
sameiginlega nemi ekki meira en fjögurra mánaða fæðingardagpeningum (fimm eða 
sex, sbr. c-lið). 

. Taki foreldrar samanlagt ekki allt það fæðingarorlof sem þeir eiga rétt á falla niður 
fæðingardagpeningagreiðslur fyrir þann tíma sem ekki er nýttur. 

. Fæðingarorlof og greiðslur fæðingardagpeninga framlengjast um einn mánuð fyrir hvert 
barn umfram eitt ef fæðast fleiri í einu. 

- Framlengja skal og greiðslu fæðingardagpeninga um einn mánuð ef um er að ræða 
alvarlegan sjúkleika barns sem krefst nánari umönnunar foreldris. Slík þörf skal 
rökstudd með læknisvottorði og staðfest af tryggingaráði. Hvort foreldri sem er getur, 
að ósk móður, dvalið hjá barni þann mánuð. 

. Þegar sérstaklega stendur á vegna heilsufars barns er heimilt að fengnu vottorði læknis 

sem annast hefur barnið að foreldri taki hluta af fæðingarorlofi án þess að því sé gert 
skylt að ljúka því í einu lagi. Hvert tímabil má þó ekki vera skemmra en mánuður. 

. Sé barnshafandi konu nauðsynlegt af heilsufars- eða öryggisástæðum að hætta störfum 
meira en mánuði fyrir áætlaðan fæðingartíma barns skal hún eiga rétt til greiðslu 

fæðingardagpeninga þann tíma, þó aldrei lengur en í 60 daga, enda verði ekki komið við 
breytingum á starfsháttum hennar eða tilfærslu í starfi. Tryggingayfirlæknir skal meta 
hvort lenging fæðingarorlofs er nauðsynleg samkvæmt þessu ákvæði. 

- Greiðslur fæðingardagpeninga falla niður frá þeim degi er foreldri lætur frá sér barn 
vegna ættleiðingar, uppeldis eða fósturs eða til varanlegrar dvalar á stofnun. Þegar um 
er að ræða tilvik samkvæmt þessari málsgrein skulu fæðingardagpeningar þó aldrei 

greiddir skemur en tvo mánuði eftir fæðingu. Greiða skal fæðingardagpeninga í þrjá 
mánuði ef um er að ræða andvanafæðingu eftir 28 vikna meðgöngutíma. Sé um að ræða 
fósturlát eftir 20 vikna meðgöngu greiðast fæðingardagpeningar í tvo mánuði. 

. Ættleiðandi foreldrar, uppeldis- eða fósturforeldrar eiga rétt til greiðslu fæðingardag: 
peninga í fæðingarorlofi vegna töku barns yngra en fimm ára. 

. Fæðingardagpeningar greiðast úr lífeyrisdeild Tryggingastofnunar ríkisins gegn framvís- 
un vottorðs læknis og sönnunar um launagreiðslur og atvinnuþátttöku viðkomandi 
samkvæmt nánari reglum sem ráðherra setur í reglugerð. 

. Útgjöld lífeyristrygginga vegna fæðingardagpeninga skulu greidd af framlagi atvinnu- 
rekenda til lífeyristrygginga. 

. Enginn getur samtímis notið fæðingardagpeninga og sjúkradagpeninga.

3. gr. 
Lög þessi öðlast gildi 1. janúar 1988. Jafnframt falla úr gildi frá sama tíma lög nr. 

97/1980, um fæðingarorlof, breyting á lögum um almannatryggingar, nr. 67/1971, með síðari 
breytingum. Þegar lög þessi hafa hlotið staðfestingu skal fella meginmál þeirra inn í lög nr. 
67/1971, um almannatryggingar, ásamt síðari breytingum, og gefa þau út svo breytt. 

Ákvæði til bráðabirgða. 
Þeir foreldrar, sem kunna að vera í fæðingarorlofi við gildistöku laganna og fá greiðslur 

samkvæmt núgildandi ákvæði 16. gr. almannatryggingalaga, skulu fá greiddan fæðingarstyrk 
og eftir atvikum fæðingardagpeninga í samræmi við lög þessi frá gildistöku þeirra þannig að 
samfelldar greiðslur frá Tryggingastofnun ríkisins vegna fæðingar verði fjórir mánuðir. 
Þegar lenging fæðingarorlofs kemur til framkvæmdar skulu þeir foreldrar, er þá fá greiðslur 
frá Tryggingastofnun ríkisins, einnig njóta lengingarinnar. 

Gjört í Reykjavík, 31. mars 1987. 

Steingrímur Hermannsson. Þorvaldur Garðar Kristjánsson. Magnús Thoroddsen. 

(L.S.) 
Ragnhildur Helgadóttir. 

Nr. 60 14. apríl 1987 
BRAÐABIRGÐALOG 

um breyting á lögum nr. 48/1987, um Vísindaráð og Vísindasjóð, 

Rannsóknaráð ríkisins og Rannsóknasjóð. 

Forseti ÍsLANDS 

gjörir kunnugt: Menntamálaráðherra hefur tjáð mér, að komið hafi í ljós, að sá aðdragandi 

að skipun Vísindaráðs sem gert er ráð fyrir í nýsettum lögum um Vísindaráð og 

Vísindasjóð, Rannsóknaráð ríkisins og Rannsóknasjóð mundi að óbreyttu valda 

verulegri röskun á vinnu að úthlutun styrkja úr Vísindasjóði á þessu ári. Til þess að 

úthlutunaraðilar geti lokið störfum sínum í tæka tíð með óskertu umboði beri því 

brýna nauðsyn til að seinka gildistöku hinna nýju laga til 1. júlí n.k. 
Fyrir því eru hér með sett bráðabirgðalög samkvæmt 28. gr. stjórnarskrárinnar á 

þessa leið. 
1. gr. 

Fyrri málsliður 1. málsgr. 23. gr. laga nr. 48 19. mars 1987, um Vísindaráð og 

Vísindasjóð, Rannsóknaráð ríkisins og Rannsóknasjóð orðist svo: 
Lög þessi öðlast gildi 1. júlí 1987. 

2. gr. 
Lög þessi öðlast þegar gildi. 

Gjört í Reykjavík, 14. apríl 1987. 

Vigdís Finnbogadóttir. 

(L. S.) 
Sverrir Hermannsson. 

